
FASIHI
Karatasi 3
Jibu maswali MANNE pekee.
Swali la kwanza ni la LAZIMA. Maswali hayo mengine matatu yachaguliwe kutoka sehemu NNE zilizosalia yaani, HADITHI FUPI, RIWAYA, FASIHI SIMULIZI na USHAIRI. 
Usijibu maswali mawili kutoka sehemu moja.

Kila swali lijibiwe katika karatasi tofauti.

SEHEMU A: TAMTHILIA
MSTAHIKI MEYA – Timothy M. Arege
1.
Kwa kweli, Baraza la Mji linashukuru kwa kulikumbuka daima katika maombi ya kulibariki.
 a)
Fafanua muktadha wa dondoo hili.






{alama 4}

 b)
Kwa kutoa mifano MINANE, onyesha jinsi mzungumzaji na wenzake wasivyowajali wananchi wanaowahudumia.








{alama 16}
SEHEMU B: HADITHI FUPI

DAMU NYEUSI NA HADITHI NYINGINE

SHAKA YA MAMBO
2.
”Shaka ya Mambo’ ni anwani  inayofaa kwa hadithi hii. Fafanua. 


{alama 20}

3. 
KIKAZA

a)
”Ninapotarajia mema,maisha nafuu, hali huzidi kuwa mbaya”

  i)
Eleza muktadha wa dondoo hili.





{alama 4}

 ii)
Taja na ueleze sifa nne za msemaji.





{alama 8}

iii)
Fafanua jinsi mwandishi alivyotumia mbinu ya kinaya katika hadithi hii.
{alama 8}
SEHEMU C: RIWAYA

UTENGANO – Said A. Mohamed
4.
Kumbe bwana wewe mjinga eeh. Yupo mtu asiyejua siasa dunia hii? Wandanganye hao wasiokujua, mimi nakujua vilivyo.’’

 a)
Eleza muktadha wa dondoo hili
                                                           

 (alama 4)

 b)
Kwa kutoa hoja zozote nne, onyesha inavyodhihirika kuwa hapana asiyejua siasa  katika Riwaya hii.                       








(alama 8)

 c)
Thibitisha madai kuwa mnenaji anamjua mnenewa vilivyo

              
(alama 8)

5.
Jadili jinsi mbinu ya TANZIA imetumika katika Riwaya ya Utengano. 

(Alama20)

SEHEMU D: USHAIRI
6.
Soma shairi hili kisha ujibu maswali.

Rabi utujalie, tulitunze pendo letu,


La mawili litulie, tusiyajali ya watu,


Neema tuzidishie, tudumishe penzi letu,


Mapenzi niliyenaye, chaguo la moyo wangu.


Uloniridhi ni wewe, barafu wa moyo wangu,


Na hakuna mwinginewe, atokupiku mwenzangu,


Usingiwe na kiwewe, utaja pata machungu,


Mpenzi niliye naye, chaguo la moyo wangu.


Tangu zama na dahari, wewe ni chaguo langu,


Umeletwa na Kahari, kuizima kiu yangu,


Nami bila ya kiburi, mekupokea mwenzangu,


Mpenzi niliye naye, chaguo la moyo wangu.


Wengi wameshatamani, kuwa nami maishani,


Na bado wamo ndotoni, kabisa hawaamini,


Uliye mwangu moyoni, kweli ni wewe fulani,


Mpenzi niliye naye, chaguo la moyo wangu.


Unitunze nitunzike, duniani na peponi,


Unienzi nienzike, leo na kesho ndoani,


Kabisa tusiyashike, maneno ya mafatani,


Mpenzi niliye naye, chaguo la moyo wangu.


Barafu wa moyo wangu, uloniridhi ni wewe,


Chaguo la moyo wangu, limekuteuwa wewe,


Achana na walimwengu, waloingiwa kiwewe,


Tulia mpenzi wangu, tuishi mimi na wewe.

Maswali

 a)
Toa kichwa mwafaka cha shairi hili.






{alama 1}
 b)
Eleza dhamira ya mshairi.







{alama 6}
 c)
Mshairi ametumia idhini ya utunzi. Thibitisha kwa kutoa mifano miwili.

{alama 4}

 d)
Fafanua umbo la shairi hili.







{alama 6}

 e)
Eleza maana ya msamiati ufuatao kimatumizi katika shairi.



{alama 3}


  i)
kahari


 ii)
mafatani

iii)
kiwewe

7.
Soma shairi lifuatalo kisha ujibu maswali.


1.
Ni sumu, sumu hatari


2.
Ni simu, sumu hasiri



Unahatarisha watoto



Unahasiri watoto



Kwa ndoto zake leweshi


Kwa pupa yako hangaishi



Za kupanda ngazi,



Ya kuwa tajiri mtajika,



Ndoto motomoto ambazo


Pupa pumbazi ambayo



Zimejenga ukuta



Imezaa jangwa bahili


Baina ya watoto



Badala ya chemchemi



Na maneno laini



Ya mazungumzo na maadili



Ya ulimi wa wazazi



Baina ya watoto na mzazi


3.
Ni sumu, sumu legezi


4.
Ni sumu, sumu jeruhi



Unalegeza watoto



Unajeruhi watoto kwa pesa



Kwa mazoea yako tenganishi


Ya kuwaliwaza watoto kwa pesa,



Mazoea mabaya ambayo


Zinawafikisha kwenye sigara na ulevi



Yanakufunga katika klabu


Na kisha kwenye madawa ya kulevya


Hadi saa nane usiku



Barabara inayofikisha kwenye giza baridi


Huku yakijenga kutofahamiana

La kaburi la asubuhi.



Baina ya watoto na mzazi

Maswali

 a)
Pendekeza kichwa cha shairi hili.






{alama 1}
 b)
Fafanua maudhui ya shairi hili.






{alama 6}

 c)
Eleza umbo la shairi hili.







{alama 3}

 d)
Andika ubeti wa nne kwa lugha nathari.





{alama 4}

 e)
Eleza maana ya vifungu vifuatavyo kama vilivyotumiwa katika shairi.

{alama 6}


  i)
zimejenga ukuta


 ii)
imezaa jangwa bahili


iii)
za kupanda ngazi

SEHEMU E: FASIHI SIMULIZI

8(a)
Ni nini maana ya maigizo katika fasihi simulizi?                                                        {alama 2}
    b) 
Fafanua aina mbili kuu za maigizo.                                                                             {alama 4}
    c) 
Eleza sifa zozote tano za maigizo.                                                                               {alama 10}
    d)
 Eleza dhima zozote nne za maigizo.                                                                           {alama 4}
9(a) 
Tambua sifa zozote tano za utanzu wa semi.



                      
 {alama 5}
     b) 
Taja hoja tano zinadhihirisha umuhimu wa semi.                                                       {alama 5}
     c) 
Eleza maana ya ushairi simulizi kwa mujibu wa fasihi simulizi.                           
 {alama 2}
    d) 
Eleza sifa nne za ushairi simulizi.                                                                               {alama 8}
